
HUDUDIY IQTISODIYOTNI  BARQAROR 

RIVOJLANTIRISHNING  USTUVOR YO’NALISHLARI 
Boynazarova Umida Yaxshiboyevna 

 

ПРИОРИТЕТНЫЕ НАПРАВЛЕНИЯ УСТОЙЧИВОГО 

РАЗВИТИЯ РЕГИОНАЛЬНОЙ ЭКОНОМИКИ 
Бойназарова Умида Яхшибоевна 

 

PRIORITY DIRECTIONS FOR THE SUSTAINABLE 

DEVELOPMENT OF THE REGIONAL ECONOMY 
Boynazarova Umida Yaxshiboyevna 

 
Annotatsiya. Mazkur maqolada xududiy iqtisodiyotni rivojlantirishning asosiy omillari, ularning iqtisodiy 

o‘sishga ta’siri hamda hududlar o‘rtasidagi ijtimoiy-iqtisodiy tafovutlarni kamaytirishdagi ahamiyati tahlil qilingan. 

Shuningdek, iqtisodiy infratuzilma, investitsiya muhiti, innovatsion salohiyat va inson kapitali kabi asosiy tarkibiy 

jihatlar alohida yoritib berilgan.  

Kalit so‘zlar: Hududiy iqtisodiyot, rivojlanish omillari, investitsiya muhiti, infratuzilma, innovatsiya, inson 

kapitali, iqtisodiy salohiyat. 

Abstract. This article analyzes the main factors of regional economic development, their impact on economic 

growth, and their importance in reducing socio-economic disparities between regions. It also highlights such key 

components as economic infrastructure, the investment environment, innovation potential, and human capital. 

Keywords: Regional economy, development factors, investment environment, infrastructure, innovation, 

human capital, economic potential. 

Аннотация. В статье проанализированы основные факторы развития региональной экономики, их 

влияние на экономический рост, а также значение в сокращении социально-экономических различий между 

регионами. Особое внимание уделено таким ключевым составляющим, как экономическая инфраструктура, 

инвестиционный климат, инновационный потенциал и человеческий капитал. 

Ключевые слова: Региональная экономика, факторы развития, инвестиционный климат, 

инфраструктура, инновации, человеческий капитал, экономический потенциал. 

 

KIRISH 

Hududiy iqtisodiyotni rivojlantirish har bir 

mamlakatning barqaror iqtisodiy o‘sishini ta’minlashda 

muhim strategik vazifa hisoblanadi. Chunki hududlar 

milliy iqtisodiyotning asosiy pog‘onasi bo‘lib, ulardagi 

ishlab chiqarish, mehnat resurslari, infratuzilma va 

investitsiya salohiyati mamlakat miqyosidagi iqtisodiy 

muvozanatni belgilaydi.  

O’zbekiston Respublikasi Prezidenti 

ta’kidlaganidek, “har bir hududning rivojlanish 

drayverlarini aniqlash va ular asosida iqtisodiy 

islohotlarni amalga oshirish – yangi O’zbekistonning 

ustuvor vazifasidir.”  

Hozirgi global iqtisodiy taraqqiyot sharoitida 

mamlakat iqtisodiyotining barqaror o‘sishi, avvalo, uni 

tashkil etuvchi hududlarning iqtisodiy salohiyati va 

rivojlanish darajasiga bevosita bog‘liqdir. Shu bois, 

xududiy iqtisodiyotni rivojlantirish masalasi nafaqat 

milliy iqtisodiy siyosatning, balki ijtimoiy barqarorlik va 

hududlararo muvozanatni ta’minlashning asosiy 

yo‘nalishlaridan biri sifatida dolzarb ahamiyat kasb 

etmoqda.  

O’zbekistonda keyingi yillarda amalga 

oshirilayotgan islohotlar, jumladan “Yangi O’zbekiston 

taraqqiyot strategiyasi”da har bir hududning iqtisodiy 

salohiyatini to‘liq ro‘yobga chiqarish, hududlar 

o‘rtasidagi iqtisodiy tafovutlarni kamaytirish va ishlab 

chiqarish kuchlarini oqilona joylashtirish vazifalari 

belgilangan. Bu esa xududiy iqtisodiyotni chuqur tahlil 

qilish va uning rivojlanish omillarini ilmiy asosda 

aniqlash zaruratini yanada oshirmoqda.  

Shu bilan birga, bozor munosabatlari sharoitida 

har bir hududning tabiiy, iqtisodiy va inson resurslaridan 

samarali foydalanish, innovatsion salohiyatni oshirish 

hamda raqamli iqtisodiyotni joriy etish orqali barqaror 

o‘sishga erishish muhim strategik vazifa sifatida 

namoyon bo‘lmoqda. Hududlarning iqtisodiy faolligini 

kuchaytirish orqali yangi ish o‘rinlari yaratish, aholi 

daromadlarini oshirish va ijtimoiy infratuzilmani 

rivojlantirish mumkin bo‘ladi.  

Hozirgi kunda O’zbekiston hududlari iqtisodiy 

rivojlanish darajasi bo‘yicha bir-biridan keskin farq 

qiladi. Ayrim hududlarda sanoat salohiyati va 

investitsiya muhiti yuqori bo‘lsa, boshqa hududlarda 

iqtisodiy faoliyat asosan agrar yo‘nalishda cheklanib 

qolgan. Bu holat mamlakat iqtisodiyotining izchil 

rivojlanishi uchun muvozanatli hududiy siyosat 

yuritishni taqozo etadi. Shuningdek, tashqi iqtisodiy 

https://globalsciencehub.uz/index.php/IE/uz

aloqalarni kengaytirish, eksport salohiyatini oshirish va 

mahalliy xomashyo bazasini chuqur qayta ishlash 

imkoniyatlarini yaratish ham xududiy iqtisodiyot 

rivojlanishining muhim strategik yo‘nalishlaridandir.  

ADABIYOTLAR TAHLILI 

Xududiy iqtisodiyotni rivojlantirish muammosi 

iqtisodiy fanning muhim va dolzarb yo‘nalishlaridan biri 

hisoblanadi. Bu borada milliy va xorijiy olimlar 

tomonidan turli nazariy yondashuvlar va amaliy modellar 

ishlab chiqilgan bo‘lib, ular hududlarning iqtisodiy 

o‘sish omillarini turlicha talqin etadilar. Xududiy 

iqtisodiyot nazariyasining ilmiy asoslarini yaratgan 

klassik iqtisodchilardan biri A.Marshall o‘z asarlarida 

hududiy iqtisodiy rivojlanishni ishlab chiqarish 

kuchlarining ma’lum hududlarda jamlanishi bilan 

bog‘laydi. U “aglomeratsiya ta’siri” tushunchasini 

kiritib, ma’lum hududda ishlab chiqarish korxonalarining 

konsentratsiyasi samaradorlikni oshirishini ta’kidlagan.  

M.Porter esa xududiy rivojlanishni klasterlar 

nazariyasi orqali izohlab, hududning raqobatbardoshligi 

uning tarmoqlararo integratsiya darajasiga bog‘liq 

ekanini ko‘rsatgan. Uning fikricha, innovatsiya, 

tadbirkorlik muhiti va davlat siyosatining uyg‘unligi 

hududiy iqtisodiy o‘sishning asosiy drayverlari 

hisoblanadi.  

Shuningdek, J.Fridman, P.Krugman va R.Florida 

kabi olimlar o‘z tadqiqotlarida hududiy iqtisodiyotning 

markaz-periferiya modeli, innovatsion iqtisodiyot va 

“ijodiy sinf” nazariyalari orqali hududlar rivojlanishining 

zamonaviy mexanizmlarini ochib berganlar. Ularga 

ko‘ra, hududning geografik joylashuvi, infratuzilma 

rivoji, inson kapitali va investitsiya muhiti iqtisodiy 

o‘sishning asosiy belgilaridir.  

O’zbekistonlik iqtisodchi olimlar ham xududiy 

iqtisodiyotni rivojlantirishning nazariy va amaliy 

jihatlarini chuqur o‘rganganlar.  

Q.X.Abduraxmonov “Xududiy iqtisodiyot va 

boshqaruv” asarida hududiy rivojlanishni boshqarish 

tizimini takomillashtirish, ishlab chiqarish kuchlarini 

hududlar bo‘yicha oqilona joylashtirish va iqtisodiy 

salohiyatdan samarali foydalanish masalalarini yoritib 

bergan.  

Sh.Sh.G’ofurov o‘z tadqiqotida hududiy 

islohotlarning ijtimoiy-iqtisodiy natijalarini tahlil qilib, 

hududlar rivojida innovatsion va investitsion omillarning 

roliga e’tibor qaratgan. Uning fikricha, hududiy 

iqtisodiyotni rivojlantirishda davlat siyosatining 

maqsadli dasturlari muhim ahamiyat kasb etadi.  

B.Q.Tojiboyev o‘z ishida hududiy iqtisodiyotning 

raqamli transformatsiya jarayonlariga alohida to‘xtalib, 

raqamli texnologiyalar, elektron tijorat va axborot 

infratuzilmasi hududiy raqobatbardoshlikni oshirishda 

strategik omil sifatida namoyon bo‘lishini ta’kidlagan. 

Mamlakatda amalga oshirilayotgan klasterlashtirish 

siyosatini tadqiq etgan olimlardan. A.Xolmo‘minov 

agrar va sanoat klasterlari hududlar iqtisodiyotini 

diversifikatsiya qilish va mahalliy resurslardan samarali 

foydalanishda muhim ahamiyatga ega ekanini 

ko‘rsatgan.  

O’zbekiston Respublikasi Prezidentining 2022–

2026 yillarga mo‘ljallangan “Yangi O’zbekiston 

taraqqiyot strategiyasi”da har bir hududning iqtisodiy 

rivojlanish drayverlarini aniqlash va ular asosida maxsus 

dasturlar ishlab chiqish vazifasi belgilab qo‘yilgan. 

Shuningdek, “Hududiy investitsiya dasturlari”, 

“Industrial zonalarni rivojlantirish konsepsiyasi” va 

“Agroklasterlarni tashkil etish to‘g‘risidagi qarorlar” 

amaliyotda xududiy iqtisodiyotni qo‘llabquvvatlashning 

me’yoriy asoslarini tashkil etmoqda. Shu jihatdan, 

hududiy rivojlanishning ko‘p omilli tabiati ta’kidlanadi: 

tabiiy resurslar, investitsiya muhiti, infratuzilma, 

innovatsiya va inson kapitali birgalikda hududiy 

iqtisodiy o‘sishning tizimli asosini yaratadi.  

Hududiy iqtisodiyot rivojlanishini ta’minlovchi 

omillar har bir mamlakatda ijtimoiyiqtisodiy sharoitlarga 

mos tarzda shakllanadi. Ilmiy manbalardagi umumiy fikr 

shundan iboratki, hududiy siyosat samaradorligi davlat 

va xususiy sektor hamkorligiga, innovatsiya va raqamli 

iqtisodiyotni joriy etish darajasiga, shuningdek, inson 

kapitali sifatining o‘sishiga bog‘liqdir.  

Hududiy iqtisodiyotni rivojlantirish — ko‘p 

omilli, tizimli va kompleks yondashuvni talab etadigan 

jarayondir. Xorijiy olimlar nazariy modellarni ishlab 

chiqqan bo‘lsa, milliy olimlar ularni O’zbekiston 

sharoitiga moslashtirib, amaliy mexanizmlarni taklif 

qilmoqdalar. Shuning uchun, hozirgi davrda ilmiy 

tadqiqotlarni amaliy dasturlar bilan uyg‘unlashtirish va 

har bir hududning rivojlanish strategiyasini individual 

asosda ishlab chiqish dolzarb vazifa hisoblanadi.  

TAHLIL VA NATIJALAR 

Xududiy rivojlanishni baholashda bir necha 

statistik va iqtisodiy ko‘rsatkichlar muhim hisoblanadi. 

Ular orasida yalpi hududiy mahsulot, aholi jon boshiga 

to‘g‘ri keladigan YHM, ishlab chiqarish mahsulot 

(sanoat, qishloq xo‘jaligi va xizmatlar) ulushi, 

investitsiyalar , Infratuzilma ko‘rsatkichlari (yo‘l, elektr, 

suv, gaz, aloqa), inson kapitali ko‘rsatkich lari 

(maxsuslashtirilgan mutaxassislar, ta’lim, sog‘liqni 

saqlash), innovatsiya va texnologiya salohiyati - IT 

parklar, raqamli texnologiyalar, iqtisodiy o‘sish sur’ati, 

ishsizlik darajasi, soliq tushumlari muhim ko‘rsatkichlar 

hisoblanadi.  Ta’kidlash joizki, quyidagi statistik 

ma’lumotlar oxirgi yillarda milliy va hududiy iqtisodiy 

rivojlanish tendensiyalarini ko‘rsatib beradi hamda 

rivojlanish omillarining ta’sirini izohlaydi.  

2024 yilda O’zbekistonning yalpi ichki mahsuloti 

115 milliard dollarga yaqinlashdi. 2024 yilda real YaIM 

o‘sishi 6,5% ni tashkil etdi. Bu o‘sish hududlardagi 

ishlab chiqarish faoliyati, infratuzilma va investitsiyalar 

natijasi sifatida qaralishi mumkin.  

Statistikasi ma’lumotlariga ko‘ra, Navoiy 

viloyatida aholi jon boshiga to‘g‘ri keladigan YHM 

47,724 ming so‘mni tashkil qilgan bo‘lsa Toshkent 

shahari va Toshkent viloyati ham yuqori ko‘rsatkichlarga 

erishgan. Jumladan Toshkent shahri — 37,510 ming 

so‘m,  Toshkent viloyati — 22,770 ming so‘mni tashki 

qilgan.  

Eng past ko‘rsatkichlar Surxonderyo viloyatida 

aholi jon boshiga to‘g‘ri keladigan YHM 9,151 ming 

so‘m, Namangan viloyatida 9,828 ming so‘mni va 

Farg‘ona viloyatida 10,105 ming so‘mni tashkil 

qilganligi kuzatilmoqda. Bu raqamlar shuni anglatadiki, 

ayrim viloyatlarda iqtisodiy faoliyat va investitsiya 

https://globalsciencehub.uz/index.php/IE/uz

kiritilishi nisbatan past, demak ularda rivojlanish uchun 

strategik omillarni kuchaytirish zarur.  

2024 yilda O’zbekistonda sanoat mahsulotlari 

ishlab chiqarishi umumiy tarmoqning asosiy qismi bo‘lib 

qoldi — sanoat mahsulotlari hajmi 885,8 trln. so‘mni 

tashkil etdi, bu 2023 yilga nisbatan 6,8% ga ko‘p.  

Sanoat tarmoqlarining ulushi — 85,1% sababli 

sanoat sektori mamlakat iqtisodiyotida muhim drayver 

hisoblanadi.   

Bu holat hududlarda sanoat klasterlarini 

rivojlantirish, maxsus industrial zonalar tashkil qilish 

kerakligini ko‘rsatadi. Bundan tashqari yana bir muhim 

jihat infratuzilmaning rivojlanganligi hududning 

investitsion jozibadorligini belgilaydi. Yo‘llar, elektr va 

suv ta’minoti, telekommunikatsiya va raqamli 

infratuzilma iqtisodiy faoliyat samaradorligini oshiradi. 

Ayniqsa, so‘nggi yillarda “Yangi O’zbekiston” dasturi 

doirasida hududiy logistika markazlari, industrial zonalar 

va agroklasterlar tashkil etilishi iqtisodiy rivojlanishning 

yangi bosqichini boshlab berdi.Xududlarning iqtisodiy 

o‘sishida investitsiya muhiti hal qiluvchi rol o‘ynaydi. 

To‘g‘ridanto‘g‘ri xorijiy investitsiyalar jalb etilishi, 

kredit va grantlar mexanizmlari, soliq va bojxona 

imtiyozlari iqtisodiy faoliyatni rag‘batlantiradi. Shu 

nuqtai nazardan, davlat-xususiy sheriklik tizimi 

hududlarda yangi ishlab chiqarish quvvatlarini yaratish 

va innovatsion loyihalarni amalga oshirish uchun 

samarali vosita hisoblanadi.  

Inson kapitali — hududiy rivojlanishning eng 

muhim omillaridan biri. Malakali kadrlar, ta’lim tizimi 

va sog‘lom mehnat muhiti hudud iqtisodiyotini 

mustahkamlaydi. Hozirgi global iqtisodiyot sharoitida 

ilm-fan, innovatsiya va axborot texnologiyalarini 

o‘zlashtirgan yosh mutaxassislar hududiy 

raqobatbardoshlikning asosiy kuchiga aylanmoqda.  

Zamonaviy iqtisodiyotda innovatsion jarayonlar 

hududlar iqtisodiy o‘sishining asosiy drayveri bo‘lib 

bormoqda. Ilmiy tadqiqot markazlari, texnoparklar va 

startap loyihalarni qo‘llabquvvatlash orqali hududlar 

iqtisodiyoti diversifikatsiya qilinadi. Raqamli 

iqtisodiyotni joriy etish esa boshqaruv tizimini samarali 

va shaffof qiladi. Bu yo‘nalishda “Smart Region”, 

“Digital Qashqadaryo”, “Elektron hukumat” kabi 

dasturlar muhim ahamiyat kasb etmoqda.  

XULOSA VA TAKLIFLAR 

Yuqoridagi tahlillar shuni ko‘rsatadiki, xududiy 

iqtisodiyotni rivojlantirish mamlakatning umumiy 

iqtisodiy barqarorligi va ijtimoiy taraqqiyotini 

ta’minlovchi eng muhim omillardan biridir. Hududlar 

o‘rtasidagi iqtisodiy salohiyat, infratuzilma va 

resurslardan foydalanish darajasidagi farqlar iqtisodiy 

siyosatda differensial yondashuvni talab etadi. Shu bois, 

har bir hududning tabiiy, demografik va iqtisodiy 

xususiyatlarini hisobga olgan holda rivojlanish 

strategiyasini ishlab chiqish dolzarb ahamiyat kasb etadi.  

Birinchidan, xududiy iqtisodiyot rivojlanishining 

asosiy omillari sifatida infratuzilmani rivojlantirish, 

investitsiya muhitini yaxshilash, ishlab chiqarishni 

diversifikatsiya qilish, innovatsion texnologiyalarni joriy 

etish va inson kapitali salohiyatini oshirish kabi 

yo‘nalishlar ajralib turadi. Hududda transport, logistika 

va kommunikatsiya tarmoqlarining takomillashuvi 

iqtisodiy faollikni kuchaytiradi hamda mahalliy ishlab 

chiqarishni bozorlarga yaqinlashtiradi.  

Ikkinchidan, hududiy iqtisodiy siyosatda 

tarmoqlararo kooperatsiya va klasterlashuvni 

rag‘batlantirish muhim ahamiyatga ega. Masalan, 

agroindustrial yoki sanoat klasterlari tashkil etilishi 

hududdagi resurslardan samarali foydalanish, qo‘shilgan 

qiymat zanjirini yaratish va mahalliy ish o‘rinlarini 

ko‘paytirish imkonini beradi.  

Uchinchidan, inson kapitali va ta’lim tizimi 

rivojlanishining hududiy iqtisodiyotga ta’siri katta. Shu 

bois mahalliy mehnat bozori ehtiyojlariga mos kadrlar 

tayyorlash, kasb-hunar ta’limi markazlarini rivojlantirish 

va yoshlar tadbirkorligini qo‘llab-quvvatlash zarur.  

To‘rtinchidan, investitsiya faolligini oshirish 

uchun davlat-xususiy sheriklik mexanizmlarini 

kengaytirish, mahalliy budjet va kredit tizimlarini 

samarali boshqarish zarur. Xorijiy investitsiyalarni jalb 

etish bilan bir qatorda, ichki investitsiya muhitini 

barqarorlashtirish iqtisodiy o‘sishning kafolatidir.  

Beshinchidan, hududlarning iqtisodiy 

rivojlanishini samarali boshqarishda raqamli 

iqtisodiyotni joriy etish muhim strategik omil 

hisoblanadi. Hududiy ma’lumotlar bazasi, elektron 

xizmatlar, geoaxborot tizimlari va raqamli hisobotlar 

orqali boshqaruv jarayoni shaffof va tezkor bo‘ladi.  

Bizning fikrimizcha, xududiy iqtisodiyotini 

rivojlantirish uchun har bir hudud uchun alohida 

iqtisodiy rivojlanish indeksini joriy etish va uning 

asosida davlat qo‘llab-quvvatlash choralarini belgilash;  

-hududiy rivojlanish dasturlariga klaster siyosati 

va innovatsiya loyihalarini integratsiya qilish.  

-infratuzilma loyihalarini moliyalashtirishda 

davlat-xususiy sheriklik (PPP) mexanizmlarini 

kengaytirish.  

-hududlardagi inson kapitali sifatini oshirish 

maqsadida ta’lim, ilm-fan va amaliy tadqiqotlar o‘rtasida 

uzviy bog‘lanishni ta’minlash.  

-raqamli iqtisodiy boshqaruv platformalarini 

yaratish orqali hududiy iqtisodiy jarayonlarning 

monitoringi va tahlilini avtomatlashtirish.  

-ekologik barqarorlikni ta’minlash maqsadida 

yashil iqtisodiyot loyihalarini hududiy rivojlanish 

dasturlariga integratsiya qilish kabilar.  

Hududiy iqtisodiyotni rivojlantirish — bu faqat 

iqtisodiy o‘sishni ta’minlash emas, balki ijtimoiy 

barqarorlik, aholi farovonligi va milliy 

raqobatbardoshlikni oshirishga qaratilgan kompleks 

jarayondir. Har bir hududning salohiyatini to‘liq ishga 

solish orqali mamlakatning barqaror va muvozanatli 

taraqqiyotini ta’minlash mumkin.  

 

FOYDALANILGAN ADABIYOTLAR 

1. O’zbekiston Respublikasi Prezidentining 

2022 yil 28 yanvardagi “2022–2026 yillarga 

mo‘ljallangan Yangi O’zbekiston taraqqiyot strategiyasi 

to‘g‘risida”gi Farmoni.  

2. Abduraxmonov, Q.X. “Xududiy iqtisodiyot va 

boshqaruv.” – T.: Iqtisodiyot, 2020.  

3. Porter, M. (1998). Clusters and the New 

Economics of Competition. Harvard Business Review.  

https://globalsciencehub.uz/index.php/IE/uz


             Innovatsion iqtisodiyot / Инновационная экономика / Innovative economy 

https://globalsciencehub.uz/index.php/IE/uz                                                                Qarshi davlat texnika universiteti 

37 

4. G’ofurov, Sh.Sh. “Iqtisodiy islohotlarning 

hududiy tahlili.” – Toshkent, 2019.  

5. O’zbekiston Respublikasi Iqtisodiyot va 

moliya vazirligi ma’lumotlari (2024 yil).  

 

 

 

 

 

 

 

Muallif(lar) haqida / Сведения об авторе / Author 

details 

Boynazarova Umida Yaxshiboyevna Qarshi 

davlat texnika universiteti “Moliya va bank ishi” 

kafedrasida oʻqituvchi / Бойназарова Умида 

Яхшибоевна Преподаватель кафедры «Финансы и 

банковское дело» Каршинского государственного 

технического университета / Boynazarova Umida 

Yaxshiboyevna Teacher at the Department of Finance 

and Banking, Karshi State Technical University. 

E-mail: umidaboynazarova41@gmail.com

 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

https://globalsciencehub.uz/index.php/IE/uz
mailto:umidaboynazarova41@gmail.com


             Innovatsion iqtisodiyot / Инновационная экономика / Innovative economy 

https://globalsciencehub.uz/index.php/IE/uz                                                                Qarshi davlat texnika universiteti 

64 

 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

ISSN: 3030-315X 
 

 

 

 

 

 

 

 

 

 

 

 

 

 

INNOVATSION 

IQTISODIYOT 
ILMIY-AMALIY ELEKTRON 

JURNAL 

www.kstu.uz 

www.ojs.kstu.uz 

t.me/kstu_uz 

https://globalsciencehub.uz/index.php/IE/uz
http://www.kstu.uz/
http://www.ojs.kstu.uz/

	Страница 1

